Тэма ўрока: Сказы са звароткамі, інтанаванне, знакі прыпынку
Беларуская мова, 5 клас
Мэты: 
Садзейнічаць замацаванню ведаў пра будову сказаў са звароткамі, спосабу іх выражэння, уменню будаваць і правільна інтанаваць сказы  са звароткамі, ставіць і тлумачыць знакі прыпынку ў іх, уменню адрозніваць звароткі ад дзейнікаў.
 Развіваць  мысленне, памяць і творчыя здольнасці вучняў, літаратурныя нормы маўлення.
Выхоўваць ветлівыхсуразмоўцаў.
[bookmark: _GoBack]Абсталяванне: Красней В.П.,Лаўрэль Я.М., Несцяровіч В.І.,Васюковіч Л.С.: Вучэбны дапаможнік для 5-га класа ўстаноў агульнай сярэдняй адукацыі з беларускай і рускай мовамі навучання, Мінск: НІА, 2017,  тэставыя заданні, дрэва звароткаў, кластар.
Тып урока: урок вывучэнняновагаматэрыялу.
Ход урока
1.Арганізацыйны момант
Добры дзень! Сядайце, калі ласка!
Прыйшла сустрэч доўгачаканая пара .
Вас запрашаю на ўрок, нібыта ў казку,
жадаю шчасця, поспехаў, дабра!
2. Матывацыйны этап
          Сённяшні ўрок я прапаную назваць урокам ветлівасці.Адначасова з нашай сённяшняй тэмай мы звернемся  да паўтарэння ветлівых слоў, каб нагадаць самім сабе, што яны існуюць і імі неабходна карыстацца. На зямным шары жывуць людзі розных нацыянальнасцей. Усе яны вітаюцца па-рознаму. Мы, беларусы, вітаемся "Добры дзень!"

3.Паведамленневучняпра слова “ветлівасць”
          Ветлівасць – захоўванне правіл добрых адносін да людзей. У IX стагоддзі гаварылі, што ветлівасць – адна з галоўных прывабных рысаў характара чалавека, якая служыць упрыгожваннем яго дзеянняў і ўчынкаў. Ветлівы чалавек – які захоўвае правілы прыстойнасці, выхаваны, далікатны. Яшчэ ў XVI ст. у рускай мове шырока выкарыстоўвалі слова “вежа” - знаток. Такім чынам, ветлівы чалавек той, які ведае, як сябе паводзіць у тых ці іншых абставінах.
Прыказкіправетлівасцьздаўнаіснуюць у вуснайнароднайтворчасці
беларусаў:
Добрае слова лечыць, а злоекалечыць.
Ласкаваеслоўка, як сонейкагрэе.
Ветлівасцьнічога не каштуе, а шматдае.
Нішто так не радуечалавека, як добрае слова.
         Ветлівасць аблягчае зносіны паміж людзьмі, стварае атмасферу культуры і павагі адзін да аднаго; выхаваны вучань падрабязна і з ахвотай адкажа на пытанне ці просьбу, звернутыя да яго, уважліва выслухае зробленую яму заўвагу. 
          “Ветлівасць нічога не каштуе, але заваёўвае ўсё” , - гавораць у народзе. І сапраўды, у ветлівасці закладзена вялікая моц: заўсёды хочацца пайсці
насустрач ветліваму чалавеку, дапамагчы  яму, зрабіць прыемнае. Але любая 
форма ветлівасці цэніцца толькі пры ўмове адкрытасці, перабольшванне ў 
ветлівасціці “халодная” ветлівасць без павагі і любові да людзей пакідаюць
непрыемнае ўражанне.
Калі ласка! Дзякуй!
Добры дзень!-Ветлівыясловы
Чую ад людзей.
Я таксама буду
Імідаражыць.
Зветлівымісловамі
Лёгкажыць.
(Т.Кляшторная “Ветлівыясловы”.) 

4.    Пастаноўка мэты і задач, матывацыя 
           -Сёння мы з вамі ўжо пачалі вывучаць тэму “Сказы са звароткамі, інтанаванне, знакі прыпынку”. Давайце сфармулюем мэту нашага ўрока. Вы ўжо ведаеце, што мэта павінна існаваць. Чым яна дакладнейшая, тым лепш. Як карабель мае пэўны кірунак свайго плавання, так і чалавек павінен ставіць перад сабой мэты і дасягаць іх. 
Калі не ведаеш, куды ідзеш, невядома куды трапіш. 
(На дошцы напісаны словы даведацца, зразумець, навучыцца. Вучні фармулюць мэту, абапіраючыся на гэтыя словы)

5. Вывучэнне новага матэрыялу 
Слова настаўніка. 
          - А зараз паспрабуйце пісьмова ў сшытках сфармуляваць 2 пытанні па тэме нашага ўрока. Пакіньце, калі ласка, 3 вольныя радкі для запісу адказу на гэтыя пытанні.
“Дрэва звароткаў” (Дадатак 1)
         - Напішыце, калі ласка, на лісточкі варыянты свайго ўласнага імя, якімі вас часцей называюць бацькі, сваякі, знаёмыя, сябры. Прымацуйце лісточкі да вашага дрэва. Звярніце ўвагу, што кожны мае больш за адзін варыянт . Таму дрэва ў кожнай групы атрымалася з шыкоўнай лістотай.
          - Зваротак – самы яркі этыкетны знак. Дзеці! А што значыць слова этыкет?(праца са слоўнікам).
           - Слова “этыкет” у першапачатковым французскім значэнні разумелася як  “этыкетка", “ярлык”. Называючы суразмоўцу, мы выбіраем яму найбольш прыдатны ярлык. А ў якасці ярлыка мы можам выкарыстоўваць розныя прыметы: пол, узрост, сваяцкія адносіны, нацыянальнасць, ступень знаёмства, прафесійную прыналежнасць, месца жыхарства. 
Заданне (на дошцы). 
         Прачытаць, знайсці і падкрэсліць у сказах звароткі, суаднесці з прыметамі, па якіх звяртаюцца да суразмоўцы.

1. Мужчына, саступіце, калі ласка,  месца гэтай жанчыне.                       пол
2. Малады чалавек, падайце мне, калі ласка, кнігу.                             узрост
3. Дазволь мне, мамачка, выйсці на вуліцу!                       сваяцкія адносіны
4. Беларусы! Захаваем сваю прыроду!                                  нацыянальнасць
5. Сябры мае, давайце плённа папрацуем!                         ступень знаёмства
6. Бухгалтар, я чакаю вашу справаздачу.                                         прафесія
7. Я ганаруся вамі, маладзечанцы!	месца жыхарства

Фізкультхвілінка
Мы чыталі, мы пісалі
І стаміліся крыху. (крочым на месцы)
Фізкультхвілінку правядзём
І ўсе разам адпачнём.
Рукі ў бокі развядзіце
І на пояс пакладзіце. (выконваюцца рухі)
Крок на месцы – раз, два, тры!
Плечы добра разгарні.
Правядзём адну гульню:
Усе прысядзем, скажам “У”. (прыселі)
Хутка ўстанем, скажам “О”:
Нам чытаць пара даўно! (усталі)

         “Сюрпрыз” пад партай
          - У жыцці прыходзіцца ўвесь час сустракацца і ўзаемадзейнічаць з рознымі новымі людзьмі, таму я зараз прапаную некаторым змяніць сваю групу, каб вы і ў жыцці не губляліся, апынуўшыся ў новых абставінах. Не забывайце, што ветлівыя словы дазваляюць наладзіць кантакт з іншымі людзьмі.
Вучні, якія знайшлі сюрпрыз, перасаджваюцца адпаведна схеме, пазначанай на лісточку.
	
6. Вывучэнне новага матэрыялу (працяг) 
· Назіранне над моўнай з’явай
- Звярніце, калі ласка, увагу на дошку. Паспрабуйце з прыведзеных слоў скласці 2 сказы.
1. Выконвае, самастойна, Валянціна, заданне.
2. Самастойна, заданне, Валянціна, выконвай.

a) Вызначыць, якія гэта сказы па мэце выказвання (апавядальныя, пытальныя, пабуджальныя)?
б)  Вызначыць граматычную аснову сказаў.

Варыянт адказу:
1. Валянціна выконвае заданне самастойна.
2. Валянціна,  выконвай заданне самастойна!

· Работа з табліцай. 

Адрозненне дзейніка і зваротка

		Дзейнік	
	Зваротак

	1
	Называе прадмет ці асобу, якая выконвае дзеянне
	1
	Называе таго, да каго звяртаюцца ў час гутаркі

	2
	Ад яго можна паставіць пытанне да выказніка. Яны разам утвараюць граматычную аснову сказа
	2
	Ад яго нельга паставіць пытанне да выказніка

	3
	Не вымаўляецца з клічнай інтанацыяй
	3
	Не з’яўляецца членам сказа

	
	
	4
	Вымаўляецца з клічнай інтанацыяй



в)  Вызначэнне сінтаксічнай ролі зваротка.

· Індывідуальная работа. 
Самастойнае чытанне правіла (с. 90-91)
· Калектыўнае запаўненне кластара. (Дадатак 2 )

7. Апрацоўка матэрыялу 
· Інсцэніроўка вучняў (загадзя падрыхтаваныя вучні)
-	Ну, Міколка, спадабалася табе твая новая настаўніца?
-	Ды яна, мамачка, нічога сабе, прыгожая. Але, мусіць, мала вучылася, бо пра ўсё ў нас пытаецца. 
· Групавая работа.
У наступных сказах вучні вызначаюць звароткі. 

1. Сынок, прынясі, калі ласка, вады.
2. Люблю цябе, мой родны край!
3. Бывай, матуля родная, не сумуй па мне.
4. Дык шануй, беларус, сваю мову.
5. Адышло ад нас ты, лета.
6. Дзяўчына! Песні нам спявай!

Сфармуляваць правіла пра пастаноўку знакаў прыпынку.
Разам з настаўнікам вучні запаўняюць кластар недастаючымі элементамі.

8. Замацаванне ведаў і ўменняў 
· Самастойная работа (работа па падручніку)
Практ. 161, с.94 (выконваюць па варыянтах: 1вар. 1-3 сказы, 2вар.- 4-6 сказы.)
· Групавая работа.
Выкананне тэставага задання. (Дадатак 3)
Пасля групы абменьваюцца адказамі па гадзіннікавай стрэлцы. 

· Індывідуальная работа.
Пісьмовы адказ на 2 пытанні, пастаўленых вучнямі ў пачатку ўрока.
· Абагульненне вывучанага.
1 вучань з указкай  выходзіць да дошкі і па кластары расказвае ўсё, што ён даведаўся на ўроку.

9. Падвядзенне вынікаў урока 
- Сёння вы плённа папрацавалі! Малайцы!
На ўроку стараліся ўсе, не было абыякавых вучняў. Я вельмі рада, што кожны з вас сёння ішоў да мэты, пастаўленай на пачатку нашага ўрока. Мне хочацца нагадаць вам словы пра карабель, які рухаецца ў пэўным кірунку і прыплывае ў вызначаны загадзя порт. Таму я хачу кожнаму з вам падараваць карабель, каб вы памяталі пра мэту і як мага найхутчэй яе дасягалі!
10. Дамашняе заданне 
11. Рэфлексія
Дзеці становяцца ў круг, трымаюцца за рукі.
· Паспрабуйце, калі ласка, зараз, ужываючы звароткі, пажадаць адзін аднаму ўсяго самага найлепшага. 
Прыклад: Наташа, я жадаю табе больш усміхацца.

Дрэва звароткаў
Дадатак 3
Тэст
Знайдзіце звароткі ў сказах
1. Мір табе, узараная ніва!
А) ніва;
Б) узараная ніва;
В) табе.
2. Ой ты, маё сонца, як жа свеціш ясна!
А) сонца;
Б) маё сонца;
В) ты.
3. Абагрэй маё каханне, сонца, промнямі сваімі.
А) маё каханне;
Б) каханне;
В) сонца.
4. Звіні, звіні, мой жаўранак, звіні, не сунімайся.
А) звіні;
Б) жаўранак;
В) мой жаўранак;
Г) не сунімайся.
5. Парыжэў ты, мой лес сінякудры, увабраўся ў белы туман.
А) ты;
Б) лес;
В) мой лес;
Г) мой лес сінякудры.
6. Не бойся, золатца, не зловаць.
А) не бойся;
Б) золатца;
В) не зловяць.
7. Дык што ж мяне клічаш, дарога, заўсёды?
А) клічаш;
Б) мяне;
В) дарога.
8.  На цябе, мой лес, як на цуд гляджу.
А) лес;
Б) мой лес;
В) на цябе.
9.Мы цябе ўсю зіму чакалі, мілая пралесачка!
А) цябе;
Б) пралесачка;
В) мілая пралесачка.
10. А ты, Віка, здолееш прайсці выпрабаванні?
А) Віка;
Б) ты;
В) здолееш.  

